
KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR L-AFFARIJIET BARRANIN U EWROPEJ


LAQGĦA NRU 50


L-Erbgħa, 14 ta’ Jannar 2026.


Il‑Kumitat iltaqa’ fil‑Parlament, il-Belt Valletta, fis-6.08 p.m.


L‑Onor. Edward Zammit Lewis, President tal‑Kumitat Permanenti dwar l-Affarijiet Barranin u Ewropej, ippresieda.


PREŻENTI

L-Onor. Beppe Fenech Adami u l-Onor. Mario de Marco.



DISKUSSJONI MAL-AMBAXXATRIĊI IŻRAELJANA RUTH COHEN-DAR


Għal din il-laqgħa kienet mistiedna l-Ambaxxatriċi Iżraeljana Ruth Cohen-Dar, li tkellmet fuq is-sitwazzjoni preżenti bejn l-Iżrael u l-Palestina. L-Ambaxxatriċi semmiet kif sal-ġurnata tal-lum għad fadal ostaġġ Iżraeljan f’idejn il-Hamas. Talbet lill-Kumitat sabiex l-iStat Malti jirrikonoxxi li r-reġim Iranjan jiġi meqjus bħala grupp terroristiku. 

L-Ambaxxatriċi uriet ix-xewqa li jkun hemm aktar kooperazzjoni bejn Malta u l-Iżrael f’dak li għandu x’jaqsam mal-industrija u t-turiżmu. Fl-aħħar nett stiednet lill-Membri tal-Kumitat sabiex iżuru lill-Iżrael fil-futur qarib.

AFFARIJIET OĦRA

L-Onor. Beppe Fenech Adami ġab a konjizzjoni tal-Kumitat is-sitwazzjoni li qiegħda sseħħ bejn id-Danimarka u Greenland u l-Istati Uniti. Għal dan il-għan ippropona li l-Kumitat jgħaddi riżoluzzjoni fejn Malta tesprimi t-tħassib tagħha dwar l-istqarrijiet pubbliċi riċenti li jirrigwardaw il-futur u l-istatus ta’ Greenland. Dawn l-istqarrijiet joħolqu inċertezza u jistgħu jdgħajfu prinċipji stabbiliti fir-relazzjonijiet internazzjonali li huma fundamentali għall-istabilità u l-paċi globali. 


Il-Kumitat qabel li għandha ssir laqgħa fl-eqreb żmien possibbli sabiex tiġi diskussa s-sitwazzjoni preżenti dwar il-Greenland kif ukoll is-sitwazzjoni preżenti tal-Iran kif ukoll jiddiskuti r-riżoluzzjoni hekk kif imressqa mill-Onor. Fenech Adami. 


Fis-6.55 p.m. il-Kumitat aġġorna għal data u b’aġenda li kellhom jiġu kkomunikati aktar tard.







						STEPHEN GRECH
						SKRIVAN TAL-KUMITAT





KONFERMATI







						ONOR. EDWARD ZAMMIT LEWIS
						PRESIDENT TAL-KUMITAT

